
charitez & bien-faits; ou & qui Dieu en donneroit
d’orefnauant la penfée, de confiderer que le frui
apres lequel nous trauaillons, eft frui¢t de 1’Euigile,
lequel s’il doit eftre bon & de durée, ne viendra [34]
qu’apres beaucoup de patience: & par confequent de
ne fe point laffer d’exercer cefte charité, la plus
grande qui puiffe eftre exercée en ce monde. Enui-
fageant toufiours ces affaires auec I'ceil de la foy, qui
feul leur en fera veoir le merite & 'excellence; &
que de fi grands ouurages ne fe font pas tout d’vn
coup. Combien faut-il en France de temps & de
peine, pour conuertir va feul heretique, ou bien quel-
que ieune ou vieux Pecheur? Hé qu’eft-ce de cela
en comparaifon de la conuerfion de tout vn monde,
terreftre & brutal au dernier point, enuieilly depuis
tant de fiecles dans fes erreurs & fuperftitions?

Nous nous trouuons icy comme au milieu d'vne
mer, olt vn million de perfonnes fe noyent: & ne {¢a-
chants auquel courir, nous fentons nos cceurs {e fendre,
& nous nous trouuons reduits au point d’experimenter
ce que dit I'’Apoftre des Gentils, Ckaritas Chrifti vrget
nos. Le malheur n’arriue qu'a faute d’ouuriers, ou
pluftoft des moyens de les pouuoir faire icy fubfifter,
& de les entretenir dans vn Pays, & parmy des peu-
ples, ot il faut par neceffité, auec Sain& Paul, renon-
cer aux droicts de 1’Euangile, & viure du [35] fien,
au moins pour le prefent: {i on ne veut, en va mo-
ment, voir le tout renuerfé & les affaires reduites au
defe[{]poir.

Ie fcay bien que les difficultez d’apporter de dehors
dequoy y fubfifter, font extremes: mais apres tout,
il ne laiffe pas d’y auoir vo monde entier 4 conuer-
tir; & n'y a point de porte plus commode pour y



